Ա Մ Փ Ո Փ Ա Թ Ե Ր Թ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ Եվ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1.ՀՀ ֆինանսների նախարարություն

	11.03.2025թ.

	
	N 01/9-1/4784-2025 

	1.   Նախագծի տեղեկանք-հիմնավորման համաձայն՝ լրացուցիչ աշխատանքների պահանջն առաջացել է դեռևս 2023թ-ին, այն հիմնավորմամբ, որ լրացուցիչ աշխատանքների՝ Սարկավագի փողոցի վրայի ջրագծի միացման մասում գլխամաս կառուցելով կապահովվի արդեն իսկ կատարված աշխատանքների արդյունավետությունը և Բուսաբանական այգու ոռոգման ցանցով բնականոն ջրամատակարարումը:
Նկատի ունենալով, որ ՀՀ պետական բյուջեի արդյունավետ կատարման գործում առանցքային նշանակություն ունի բյուջետային գործընթացների շրջանակներում աշխատանքների համար անհրաժեշտ միջոցների ճիշտ, հասցեական պլանավորումն ու արդյունավետ օգտագործումը, անհրաժեշտ է Նախագիծը հիմնավորող տեղեկանքում բացահայտել այն, թե ինչու միջոցների նախատեսման խնդիրը չի քննարկվել 2025թ-ի բյուջետային գործընթացի շրջանակներում:
Դրա հետ մեկտեղ, անհրաժեշտ է տեղեկանք-հիմնավորման մեջ նշել նվազեցվող՝ «31013» միջոցառման համար առաջիկա բյուջետային տարում ՀՀ պետական բյուջեի միջոցների հաշվին նշված գումարի չափով ֆինանսական միջոցների վերականգնման անհրաժեշտության կամ դրա բացակության վերաբերյալ տեղեկատվությունը՝ հաշվի առնելով նաև այն, որ 2025թ-ի բյուջետային գործընթացի շրջանակներում նշված ուղղությունը դիտարկվել է ՀՀ կառավարության առաջնահերթություն:
	Ընդունվել է մասամբ։







2023-2024թթ. ընթացքում իրականացված բազմաթիվ նամակագրություններից հետո  Երևանի քաղաքապետարանի «Երևաննախագիծ» ՓԲԸ-ի կողմից «Կյանքի պուրակ» լրամշակված աշխատանքային նախագիծը և դրական փորձագիտական եզրակացությունը Ջրային կոմիտե է ներկայացվել 2025թ. հունվարի 31-ին, հետևաբար, այն չէր կարող քննարկվել 2025թ-ի բյուջետային գործընթացի շրջանակներում։ 



Հիմք ընդունելով ՀՀ ֆինանսների նախարարության դիրքորոշումը՝ ՀՀ կառավարության պահուստային ֆոնդը որպես նպանատիպ ծախսերի ֆինանսավորման աղբյուր չդիտարկելը և խնդրի լուծումը ՀՀ ՏԿԵՆ ընդհանուր հատկացումների շրջանակներում դիտարկելը և, հաշվի առնելով, որ ջրամբարների կառուցման նախագծանախահաշվային փաստաթղթերը գտնվում են համալիր փորձաքննության փուլում, նախագծով առաջարկվում է գումարը վերաբաշխել և վերականգնման անհրաժեշտություն չի առաջանա։ 


	2. Նախագիծը հիմնավորող տեղեկանքի համաձայն՝ լրացուցիչ աշխատանքների շրջանակներում նախատեսվում են Քանաքեռի 12-րդ փողոցի վրա գործող ջրանցքից նախատեսել կողային միացում, փողոցի բանուկ մասից դուրս ջրընդունիչ բաժանարար,  ոռոգման ցանցի կառուցման, պոլիէթիլենային խողովակաշարերի վթարային տեղամասին զուգահեռ երկաթ բետոնե առվակի քանդման և վերականգնման աշխատանքներ, վնասված խողովակաշարի փոխարինում և այլ անհրաժեշտ աշխատանքներ: Ուստի առաջարկում ենք Նախագծի N N 5 և 6 հավելվածներում արտացոլել հատկացվող գումարի շրջանակներում իրականացվող աշխատանքների արդյունքային (կատարողական) ոչ ֆինանսական ցուցանիշները և որպես ավելորդ՝ հանել Նախագծի N 8 հավելվածը:
	Ընդունվել է։
Նախագծի համապատասխան հավելվածներում ավելացվել է արդյունքային ցուցանիշ։

	2.ՀՀ արդարադատության նախարարություն

	25.03.2025թ.

	
	N /27.3/13186-2025 

	 1.«Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու և գնման պայմանագրերում փոփոխություններ կատարելու թույլտվություն տալու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերնագրում «օրենքում» բառից առաջ կիրառվող «Հայաստանի Հանրապետության» բառերն անհրաժեշտ է հանել՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածը: Նույն դիտարկումը վերաբերում է Նախագծի նախաբանին:
	Ընդունվել է։
Կատարվել են համապատասխան խմբագրումները։

	     2.Նախագծի 2-րդ կետի 2-րդ ենթակետով նախատեսվում է թույլատրել կնքված պայմանագրերի (համաձայնագրերի) շրջանակներում ներկայացված ապահովումների գործողության ժամկետները համապատասխանաբար երկարաձգել:
     Սույն դեպքում նշված կարգավորումը որևէ կերպ հիմնավորված չէ, ուստի հիմք ընդունելով «Նորմատիվ իրավական ակտերի մասին» օրենքի 6-րդ հոդվածի 5-րդ մասը, համաձայն որի՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը: (…)՝ անհրաժեշտ է Նախագիծը այդ մասով լրացուցիչ հիմնավորել:
     Բացի այդ, նշված կարգավորումից պարզ չէ, թե ինչ ժամկետով է նախատեսվում երկարաձգել ապահովումների գործողության ժամկետը, ուստի առաջարկում ենք նշված կետը հստակեցնել:
	Ընդունվել է։
Նախագծի 2-րդ կետի 2-րդ ենթակետը լրամշակվել է։



Նախագծի հիմնավորման մեջ ավելացվել է նոր պարբերություն, որով նշված է, որ նախատեսված լրացուցիչ աշխատանքները տևելու են 80 օր՝ համաձայն նախագծի, իսկ պայմանագրի և որակավորման ապահովման երաշխիքները անհրաժեշտ է երկարաձգել աշխատանքների կատարման ժամկետներին համապատասխան։


	3.ՀՀ ՎԱՐՉԱՊԵՏԻ ԱՇԽԱՏԱԿԱԶՄԻ ԻՐԱՎԱԲԱՆԱԿԱՆ ՎԱՐՉՈՒԹՅՈՒՆ

	31.03.2025թ.

	
	N  02/16.4/10223-2025

	Ներկայացված նախագծով նախատեսվում է թույլատրել ՀՀ տարածքային կառավարման և ենթակառուցվածքների նախարարության ջրային կոմիտեին փոփոխություններ կատարել (…) գնման պայմանագրերում՝ կատարելով պայմանագրով նախատեսված աշխատանքների ծավալների ավելացում, որի արդյունքում ավելանում է նաև պայմանագրի գինը՝  չկիրառելով ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 56-րդ կետի 2-րդ ենթակետի պահանջները: Մինչդեռ առաջարկվող կարգավորումը խնդրահարույց է «Գնումների մասին» օրենքի 23-րդ հոդվածի 3-րդ մասի պահանջների տեսանկյունից: Առաջարկվող կարգավորումը չի բխում նաև նշված օրենքի 13-րդ և 25-րդ հոդվածների դրույթներից:
	Չի ընդունվել։
«Գնումների մասին» օրենքի 23-րդ հոդվածի 1-ին մասի 3-րդ կետի պահանջները սահմանում են մեկ անձից գնումների կատարման դեպքում ապրանքների լրացուցիչ գնում կատարելու հնարավորությունը նույն անձից, իսկ ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 56-րդ կետի 2-րդ ենթակետը՝ պայմանագրով նախատեսված աշխատանքների կամ ծառայությունների ծավալների ավելացման հնարավորությունը։
[bookmark: _GoBack]Օրենքի 13-րդ հոդվածի դրույթները վերաբերում են գնման առարկայի բնութագրին և 25-րդ հոդվածի դրույթները վերաբերում են մեկ գնման առարկայի բաժանման կամ առանձին բնութագրեր ունեցող գնման առարկաների միավորմանը, սակայն դրանք չեն առնչվում նախագծով ներկայացված աշխատանքներին, քանի որ աշխատանքները վերաբերում են նույն գնման առարկային։ 



